
40




కావ్యాలంకారసంగ్రహము










		
హరిపదసంగసంకలిత యై భువనత్రయపూర్ణ యై నిరం

తరతరహంసజాంశుసముదాయసమన్విత యై వసుంధరన్.

	తే.	
రాజశేఖర భవదీయరమ్యకీర్తి, యొనరు నల గంగవలె ననునుపమచేతఁ

బరఁగుచు నృసింహ నీవు శంకరునికరణి, ననుపమవ్యంగ్య మౌ నిందు నరసి చూడ.

కవిప్రౌఢోక్తిసిద్ధార్థశక్తిమూలవస్తుకృతవస్తుధ్వని —

	సీ.	
ఒంటిగా మడికాసు గుంటిపైఁ గూర్చుండి, సంజకెంజాయపెన్జడలు దాల్చి

సొరిది నేకాలంబు సురనదీస్నాతుఁ డై, నిద్దంపుబూది మైనిండ నలఁది

యచ్చుగాఁ బులితోలుకచ్చడంబు ఘటించి, యొడలఁ బాములు వ్రాఁక నోర్పు గలిగి

హాలాహలానలాభీలధూమము గ్రోలి, యఱచేత హవ్యవాహనము బూని



	 





	తే.	
నీయశోలక్ష్మిఁ బోలు పూనికలఁ దపము, నేడు నొనరించుచున్నాఁడు నీలగళుఁడు

కానియెడ నేల యతని కీగతిఁ జెలంగ, సరసగుణహార యోబయనరసధీర.

	క.	
నరసవిభుకీ క్ర్తిఁ బోలఁగ, హరుఁడు దపము సేయుచుండు ననువస్తువుచే

సరిగా దాతనికీర్తికి, హరుఁడును ననువస్తు వలరు వ్యంగ్యంబగుచున్.

కవిప్రౌఢోక్తిసిద్ధార్థశక్తిమూలవస్తుకృతాలంకారధ్వని —

	క.	
 మేలిమి నృసింహధరణీ, పాలు ప్రతాపాగ్ని దిశలఁ బ్రబలినఁ గీలా

భీలదవానల మడవుల, పా లయ్యె న్జలధిఁ బడియె బడబానలమున్.

	క.	
జనపతి ప్రతాప మమరఁగ, వనవాటికి నరిగె దానవహ్ని

యనెడిచో

మనమునఁ గలఁగియునుం బలె, ననియెడు నుత్ప్రేక్ష వ్యంగ్య మగువస్తువుచేన్.

	ఉ.	
అంచితవిక్రమంబున మహాసమరవ్రతదీక్షచేనొ పో

షించిన కారణంబుననొ శ్రీనరసింహుకృపాణ మాజులం

బొంచి మదించి మించు నరిభూభృదకుంఠితకంఠపీఠముల్

ద్రుంచియు వాఁత నంట దలదుఃక్షితిపక్షతజప్రవాహముల్.

	క.	
అలఘుగతిని బోషించియు, బలె నంట దురుక్త మతనిపటుఖడ్గ మనం

గలిగినయుత్ప్రేక్షవలన, నలఖండన వేగవస్తు వలరున్ ధ్వని యై.

కవిప్రౌఢోక్తిసిద్ధార్థశక్తిమూలాలంకారకృతాలంకారధ్వని —

	శా.	
ఆమోదంబున శ్రీనృసింహవిభు దానాంభోనదు ల్సాగర

స్వామిం జెంద యశంబు మేఘములఁ బర్వం గల్గువర్షాశర

త్సామానాధికరణ్యశంక నచట న్దామోదరుం డొందు ని

ద్రాముద్రానుగతప్రబోధములఁ జిత్రం బేకకాలంబునన్.

